
Umsögn ríkisskattstjóra um frumvarp til laga um breytingu á lögum um samvinnufélög, 
lögum um einkahlutafélög, lögum um hlutafélög og lögum um sameignarfélög (viðurlög 
vegna hlutfalls kynja í stjórn) -186. mál, 191. þskj.

Ríkisskattstjóri hefur þann 2. nóvember 2018 móttekið tölvupóst þar sem óskað er eftir 
umsögn um framangreint þingmál. Ríkisskattstjóri telur af gefnu tilefni rétt að vekja athygli á 
eftirfarandi atriðum í tengslum við frumvarp þetta:

I.

í framangreindu frumvarpi er gerð tillaga um að beita þau félög dagsektum sem ekki uppfylla 
ákvæði viðkomandi laga um hlutfall kynja í stjóm.

Fyrirtækjaskrá ríkisskattstjóra vill í upphafi taka undir með flutningsmönnum um að 
framkvæmd breytinga á lögum um hlutafélög og einkahlutafélög, sem gerðar voru með lögum 
nr. 13/2010, hafi ekki tekist sem skyldi, sbr. tölulegar upplýsingar frá Hagstofu íslands, svo 
sem greinir í athugasemdum með frumvarpinu.

í lögum nr. 2/1995, um hlutafélög, segir í 1. mgr. 63. gr.:

„I stjórnum opinberra hlutafélaga og hlutafélaga þar sem starfa fleiri en 50 
starfsmenn að jafnaði á ársgrundvelli skal hvort kyn eiga fulltrúa í stjórn þegar 
stjórn er skipuð þremur mönnum og þegar stjórnarmenn eru fleiri en þrír í slíkum 
félögum skal tryggt að hlutfall hvors kyns sé ekki lægra en 40%. “ (auðk. 
ríkisskattstjóra)

Hefur framkvæmdin verið með þeim hætti að á tilkynningareyðublöðum fyrirtækjaskrár er 
óskað eftir upplýsingum um þann fjölda starfsmanna sem að jafnað  starfaði hjá félaginu á 
árinu. Á grundvelli þessara upplýsinga hefur fyrirtækjaskrá haft eftirlit með hlítni við ákvæði 
laga um lögboðið hlutfall kynja í stjóm. Þessi nálgun hefur á vissan hátt reynst flókin í 
framkvæmd, röngum upplýsingum iðulega verið skilað til fyrirtækjaskrár og eftirlit sem á 
upplýsingunum byggir ekki verið nægilega markvisst.

Fyrirtækjaskrá ríkisskattstjóra telur að það að skilgreina skuli starfsmannaljölda við viðmiðið 
að jafnaði gæti verið algeng ástæða þess að rangar upplýsingar eru veittar. Til stendur að 
breyta umræddu tilkynningareyðublaði þannig að við upplýsingagjöf til fyirtækjaskrár verði 
byggt á skilgreiningu í 3. tölul. 2. gr. laga nr. 3/2006, um ársreikninga, þar sem segir:

„ Ársverk: Jafngildi vinnuframlags eins manns í fu llu  starfi í eitt ár. Vinna þeirra 
sem ekki störfuðu allt árið, vinna þeirra sem voru í hlutastarfi, óháð tímalengd, og 
vinna árstíðabundinna starfsmanna reiknast sem brot a f  ársverki. Til starfsmanna 
teljast:

a. starfsmenn,

b. eigendur og/eða framkvœmdastjórar sem starfa hjá félaginu.

Lœrlingar eða iðnnemar sem eru í námi eða starfsþjálfun samkvæmt samningi og 
starfa ekki gegn endurgjaldi teljast ekki til starfsmanna. Sama á við um starfsmenn 
sem eru ífæðingarorlofi ogforeldraorlofi. “

Þannig mun fyrirtækjum gert að tilgreina íjölda ársverka, sbr. framangreinda skilgreiningu 
ársreikningalaga, og munu þær upplýsingar verða forsenda nánari skoðunar á kynjahlutfalli. 
Fyrirtækjaskrá mun, auk þess að gera framangreinda breytingu á tilkynningarblaði, auka 
eftirlit með tilkynningum um kosningar til stjórnar og breytingar á stjómum.

II.

Fyrirtækjaskrá ríkisskattstjóra telur að með þeim breytingum sem stefnt er að með umræddu 
frumvarpi skapist hvati íyrir fyrirtæki til að standa rétt að málum. Ef breytingar þessar verða 
samþykktar telur fyrirtækjaskrá þó nauðsynlegt að sett verði ítarleg reglugerð um framkvæmd 
ákvæðisins. Því telur fyrirtækjaskrá að síðasti málsliður 4. greinar fmmvarpsins skuli 
hljóðasvo : Ráðherra skal setja nánari ákvæði um álagningu dagsekta í reglugerð.

í reglugerð þarf að koma fram hvemig beita skuli dagsektum 10.000 til 100.000 kr. á dag, þ.e. 
í hvaða tilvikum, og hvernig líta skuli til Ijárhagslegs styrks félaga, um ítrekunaráhrif, frá 
hvaða tímamarki leggja skuli á dagsektir, þ.e. hvort miða skal við hluthafafund, tilkynningu 
o.s.frv., um málsmeðferð, hvort sektir skuli falla niður eftir að ákvæði laganna hafa verið 
uppfyllt eða hvort þær skuli standa o.s.frv. Þannig sé hafið yfir allan vafa hvenær, hvemig og 
við hvaða aðstæður skuli beita dagsektum.

Verði ekki tekið fram um annað í lögunum fer um kæranleika ákvörðunar dagsekta eftir 
stjórnsýslulögum.

Að öðru leyti en að framan greinir gerir ríkisskattstjóri ekki athugasemdir við frumvarp þetta.

